ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈԻՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 28-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk164792927]«Հայաստանի Հանրապետության 2025 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) համար հիմք է ընդունվել սոցիալական փաթեթի շահառուների բժշկական օգնության և սպասարկման կազմակերպման և ֆինանսավորման հետ կապված խնդիրները:
Սոցփաթեթի շահառուներին սպասարկելու համար Առողջապահության նախարարությունն ըստ ընթացակարգի պայմանագիր է կնքում ապահովագրական ընկերությունների հետ: 2025թ. հունվարի 7–ին Առողջապահության նախարարության կողմից ՀՀ կառավարության 27.03.2014թ. N 375-Ն որոշմամբ սահմանված կարգով ուղարկվել է մասնաբաժինները և պայմանագրային գումարի հաշվարկը, առաջարկելով եռօրյա ժամկետում ներկայացնել դիրքորոշում ծրագրին մասնակցության վերաբերյալ, սակայն մինչ օրս ապահովագրական ընկերությունները պայմանագրերը կնքելու համար առաջ են քաշում պայման՝ 2025թ. ապահովագրավճարի մեջ նախատեսել նաև վնասաբերության աճի ցուցանիշը՝ 102% (փաստացի վնասաբերության և 95 տոկոս վնասաբերության դրական տարբերության բացարձակ գումարը, որը կազմում է  7%)։ Բացի դա, սոցփաթեթի շահառուների փաստացի մարդ օրերի քանակը տարվա ընթացքում ավելացել է շուրջ 1%–ով հետևաբար, 2025թ. պայմանագրային գումարի վրա այդ գործոնի ազդեցությունը նույնպես պետք է հաշվի առնել։ Արդյունքում, ապահովագրական ընկերությունների կողմից առաջ է քաշվել պայման վերջիններիս հետ 2025թ. կնքվող պայմանագրային գումարը ավելացնել շուրջ 929,9 մլն. դրամով կամ պետական բյուջեով նախատեսել ավելի քան 5.0 մլրդ դրամ։
Հաշվի առնելով այն, որ պայմանագրերը կնքվելու են կես տարով` 01.01.2025-30.06.2025թթ-ի ժամանակահատվածի համար, այսպիսով նախատեսվում է այս պահին հատկացնել 465,0 մլն դրամ: Հաշվի առնելով ՀՀ պետական բյուջեի ներկայիս հնարավորությունները, Նախագծով նախատեսվում  է իրականացնել միջոցառումների միջև եռամսյակային տեղաշարժ:
Մինչ օրս, սոցփաթեթի շահառուների  պատշաճ բժշկական օգնությունը և սպասարկումը ապահովելու համար Առողջապահության նախարարությունը հանձնարարել է բժշկական կազմակերպություններին մատուցել սոցփաթեթի շահառուների համար սահմանված ծառայությունները՝ փոխհատուցման հետ կապված հարցերի վերաբերյալ հետագայում տեղեկացնելու պայմանով, բժշկական կազմակերպություններն իրականացրել են ապահովագրական ընկերությունների կողմից շահառուների սպասարկումը (1–ին եռամսյակի կտրվածքով շուրջ 1,0 մլրդ դրամի չափով), որի համար դեռևս փոխհատուցում չեն ստացել։
2. Ակնկալվող արդյունքը․
Կառավարության որոշմամբ առաջարկվող նախագծի նպատակը մատուցված/մատուցվելիք բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության և պետական առողջապահական գործակալության աշխատակիցների կողմից։
4.  Պետական բյուջեի եկամուտներում և ծախսերում սպասվելիք փոփոխությունների մասին. 
	Նախագծի ընդունման արդյունքում նախատեսվում է ՀՀ պետական բյուջեի «Առողջապահություն» բաժնի «Սոցիալապես անապահով և առանձին խմբերի անձանց բժշկական օգնություն» բյուջետային ծրագրի բյուջետային միջոցառումների միջև իրականացնել եռամսյակային տեղաշարժ` 465,0 մլն ՀՀ դրամի շրջանակում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից: Անհրաժեշտ գումարն ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:

